
SKJÅK: Det er mange i 

Skjåk som held i hevd 

vassretten frå fjellet.

Sikkert vatn frå fjellet med 
sjølvtrykk; ingen ting er 
betre enn det. Mange er 
flinke til å halde ved like dei 
gamle vassvegane. Men 
anlegget på garden treng 
og vedlikehald. Berit Alice 
Risheim på Risheim og 
Håvard Hole på Hole har 
båe vassrett frå fjellet. 
Nå må dei stelle anlegga 
sine og har søkt om tilskot 
frå Skjåk kommunes 
næringsfond. Rådmannen 
tilrår at Risheim får 30.693 
kroner, Hole 23.895. 
Tilskotet utgjer 25 prosent 
av kostnadsoverslaget.

Nyttar seg av
fjellvatnet

VATNING: Det må 
vatnast i Skjåk. 

SKJÅK/LESJA: Sauenæ-

ringa riv seg i håret etter 

store tap på grunn av 

rovdyr. 

Ingen har så langt oversikt 
over stoda. Men det kan 
vera snakk om rekordstore 
tap i enkelte område. Jerven 
blir sett på som den store 
stygge ulven.

Sauebøndene ser stadig 
på nye tiltak for å redde 
heim saueflokken heil-
skinna. Bruk av helikopter 
er eit alternativ. Nasjonal-
parkstyret for Reinheimen 
har velsigna lågtflyging og 
transport av sankepersonell 
med helikopter i områda 
Tora, Aursjoen i Skjåk, 
Finndalen og Tverrfjellet på 
Lesja.

Sauesanking

SKJÅK: Brukarrådet i 

Skjåk har fått klagar på 

stolane på venterommet 

til legen.

Møblane er vonde å sitja i. 
Nå ber dei Skjåk kommune 
ved kommuneoverlegen å 
erstatte dei gamle møblane 
med nye som er gode å 
sitja i.

Vonde stolar

HAUSTTAKK: Astrid Gjertsen står sentralt i arbeidet med årets Hausttakk. Programmet for marknaden er for det meste klart. Det blir 
mat og husflid med noko attåt. Foto: Elias Sperstad

Da kommunen la inn
årene, tok senterforei-
ninga tak. Det blir
marknad i Skjåk i år
også.

Av Elias Sperstad
elias.sperstad@gd.no
Mobil 958 35 907

SKJÅK: – Vi tykte det ville vera 
forsett om det vart slutt på Haust-
takk. Det kunne liksom ikkje berre 
dø ut. Det er utgangspunktet vårt, 
seier Astrid Gjertsen.

Haustmarknaden i Skjåk vart 
starta av ivrige sjeler, med kommu-
nen i ryggen. Det skulle i fremste 
rekkje fokuserast på lokalprodusert 
mat. Det første året var marknads-
plassen på den kommunale parke-
ringsplassen ved Skeimo. Utan at 
det tok heilt av vart arrangementet 
likevel sett på som så vellykka at det 
vart satse vidare på det som eit 

årleg arrangement. 
Det var kommunen som stod for 

arrangementet, seinare gjennom 
dei kommunalt eigde selskapa 
Skjåk Arrangement/Skjåk Utvik-
ling. Men det vart stilt spørsmål om 
det var rett at eit kommunalt sel-
skap skulle stå for eit slikt arrange-
ment. Svaret var negativt.

Da tok senterforeininga på 
Skjåk Kjøpesenter opp hansken. 
Astrid Gjertsen meiner det er 
mykje godt å byggje vidare på. Sær-
leg med tanke på dei mange mat-
produsentane som har dukka opp i 
Skjåk. Det er dette som ligg i bot-
nen for Hausttakk, men den har 
støtt vore open for lokalmatprodu-
sentar i grannebygdene og. 

Gjertsen understrekar at hus-
flidsprodusentar er velkomne til å 
delta også.

Årets Hausttakk blir arrangert 
4. oktober. Også i år kolliderer den 
med Strynemessa. Men Gjertsen 
håpar at flest muleg lokale matpro-

Duka for ny Hausttakk

MATMARTNA: Bra med folk på Hausttakk i fjor. 

VÅGÅ: Førre helg arrangerte 

Fortidsminneforeininga avd 

norddalen villskiferkurs i 

Sjodalen.

Og det var eit svært vellykka kurs, 
opplyser Ola Andvord Stokstad. 

– Vi var ikkje så mange, og det 
er vel eigentleg på ein måte greitt. 
For det er jo ikkje plass til så mange 
på eit tak, seier han.

Å leggje villskifertak er ei kunst. 

Ein må lære seg å finne stein som 
held, og få til fine liner. Det skal 
vera tett, sjølv om undertaket også 
er tett, fortel Stokstad.

– Det er mykje arbeid, ein må 
leite for å finn rett stein. Men det er 
veldig interessant.

Stokstad ser ikkje bort frå at det 
kan bli fleire kurs.

Geir Arne Myren var instruktør.

Lærte kunsten å leggje villskifertak

SKIFER: Tom Hjele, Sondre Stokstad, Geir Arne Myren, Sigurd 
Haga Ringereide, Bjørn Erik Horten. Foto: Ola Andvord Stokstad

dusentar støttar opp om Haust-
takk. Ho oppfordrar særleg 
Gudbrandsdalsmat til å stille med 
flest muleg. 

Programmet er ikkje endeleg 
spikra, men Gjertsen fortel at det 
og blir jobba med å få til eit fagleg 

opplegg fredag. Attåt stand med 
mat og husflid vil Skjåk Spel- og 
dansarlag dra i gang ein «sjokola-
dekappleik» retta mot dei yngste. 

Kommunen har heller ikkje 
heilt sleppt taket. Det kommunale 
tilskotet er på 70.000 kroner.


